Нұргүл Оқашева 
Ақнұрдың асулары
Университетте оқып жүргенімізде Президент шәкіртақысынан жыл сайын үміттеніп, қужаттарымызды жинап, әбігер болатынымыз әлі есімде. Сондағы қолымызга алатын ай сайынғы он жеті мың теңгенің екі еселеніп, отыз төрт мыңга бір-ақ көтерілуін асыга күтетінбіз. Президент шәкіртақысы екінің біріне буйыра бермейтінін жақсы білсек те, "осы жолы алып қалармын-ау" деген қалтасы жұқа, қара жаяу студенттің ынтасы сагымга сіңген бейнедей бірте-бірте баяулайтыны тағыбар.
Өйткені, Президент шәкіртақысын барлық пәндерді, емтихандарды, қорытынды рейтингтерді тек бес деген бағаға тамамдап, оның үстіне университеттің өміріне, қоғамдық жұмыстарына белсене араласқан жандар ғана алады. Алғашқы сынақтан сүрінбей, ал екіншісінен сәл мудірсең, қолға қонатын "бақыт құсынан" айрылдың.
М. Қозыбаев атындағы Солтустік Қазақстан мемлекеттік университетінде Президент шәкіртакысын алып, жетістікке жетіп жүрген жиырма бір студент бар. Солардың бірі - Тіл және әдебиет институтының "Қазақ тілі мен әдебиеті" мамандығының IV курс студенті Ақнур Тасқұл. Жамбыл ауданына қарасты Октябрь ауылында өмірге келген ол мектеп жасынан өлең, мақалалар жазуға әуес болады. Кезінде төсінде төрт түлігі төлдеп, түтіні түзу шыққан ауыл тұрғындары бір уақытта қалаға қарай үдере көшіп, өмір сахнасында аты ғана қалған елді мекеннің ауыр тағдыры әсер еткен де болар. Айнурдың ата-анасы облыс орталығына 2007 жылы көшіп келеді. Мұны күнкөрістің себебімен түсіндірген ол қаламыздағы №6 мектепті бітірді. ¥лттық бірыңғай тестілеуден тоқсан тоғыз ұпай жинап, алайда мемлекеттің гранты бұйырмаған соң ақылы бөлімде оқиды.
- Ата-анам алғашқы екіжылдық оқу ақымды төледі. Онсыз да қалт-құлт тіршілік етіп жатқан оларға ауырлык түсірмеу үшін қосымша жұмыс та істеген кезім болды. Озат студенттердің бірімін. Университетте өткізілетін іс-шаралардың алдында жүремін. Мұны байқап, үлгілі тәртібіме сүйсінген кураторым Нұргул Смағұлова.
 Президент шәкіртақысына үміткерлердің қатарына қосып, оның иегері атандым. Екі жылдан бері ай сайын отыз үш мың теңге алып келемін, - дей отырып, мұны ескерген университет басшылығы оқу ақысына он бес пайыз жеңілдік жасап, ай сайынғы төлемақысын отыз жеті мыңнан отыз бір мыңға түсіргенін айтты. Қолына тиетін отыз ұш мыңның отыз бір мыңын оқуға төлеп, ал қалған екі мың теңгенің өзін үнемдеп жұмсайтын Айнұр Мақсутқызының ісі көп жастарға үлгі боларлықтай. Елбасы өз атындағы шәкіртақыны бәсекеге қабілетті ел жастарына беріп отыр. Сол себептен Елбасының үмітін ақтап, әлемдік білім додасына ілесуді, туған елінің рухын асқақтатуды негізгі міндеті санайтын Ақнұр бугінде диплом жазуға белсене кірісіп кеткен. Сәбит Мұқанов шығармаларының стильдік ерекшеліктерін жан-жақты талдап, ұстаздарының умітін, ата-анасының қылаусыз сенімін ақтауды мақсат еткен өрен болашақта әдебиет, әсіресе, тіл ғылымына ден қойып, білімін тереңдетпек.
- Қазақ тілі - бай тіл. Оны зерттеуді қажет ететін бұлыңғыр тұсы да баршылық. Келешекте Рабиға Сыздықова апамыздай тіл ғылымының бір жүйеге түсіп, дамуына атсалысқым келеді, - дейді университет мақтанышы.

